
OSASUN HARTAPENERAKO JARDUERA PROTOKOLOA

Ikastetxearen aldetik eman beharreko oinarrizko artapena
1. Gaixorik dagoenari edo istripua izan duenari babesa eman.
2. Ikaslearen familia edo arduradunari jakinarazi.
3. Egokitzat jo ezkero, LARRIALDI zerbitzuei jakinarazi.
4. Bitartean, ikaslea artatu. 

Familiaren aldetik jarraitu beharreko arauak

 Gaixotasuna kutsakorra bada, ikasleak ez du ikastetxera joan behar eta
familiak tutoreari egoera jakinaraziko dio, ahalik eta lasterren. 

 Diagnostikatutako  gaixotasun  kronikoen  kasuetan,  ikasturtearen
hasieran, ikaslearen guraso edo arduradun zuzenek tutoreari gaixotasun
horren  berri  eman  behar  diote,  eta  mediku  txostenaren  fotokopia,
tratamendua eta gaixotasunaren krisialdien aurrean jokatzeko oinarrizko
arauak helarazi. Era berean, bai diagnostikoan bai tratamenduan egon
daitekeen edozein aldaketa ere  jakinarazi beharko dute. 

 Beste kasu batzuetan, gaixotasun kronikoa baina ez kutsakorra dutelako,
tratamendua jasotzen duten ikasleei soilik ematen zaizkie sendagaiak,
emate-aldiak 8 ordutik beherakoak izanik.

 Puntualki  eta  beharrezkoa  denean  (sukar,  min  arina  eta  horrelako
kasuetan)  sendagai  hauek  eman  ahal  izango  dira:  Paracetamol  eta
Ibuprofenoa edo antzekoa.  

 Familiak idazkaritzan baimena bete beharko du kasu bakoitzari dagokion
berariazko sendagaia emateko,  sendagaia  egoera onean dagoela  eta
tratamenduari segida emateko adina dosia badagoela adieraziz. Gainera
sendagaia  eman  eta  behar  bezala  etiketatuta  aurkeztu  behar  du,
ikaslearen izen-abizenekin, data eta hartzeko ordua adieraziz.






